
Nd. 30. Frumvarp til laga [28. mál]
um breyting á lögum nr. 120 28. desember 1950, um aðstoð til bátaútvegsmanna.

(Lagt fyrir Alþingi á 71. löggjafarþingi, 1951.)

1. gr.
Síðasta málsgrein 10. gr. laganna orðist svo:
Lánveitingum úr sjóðnum skal lokið 1. ágúst 1951.

2. gr.
14. gr. 4. mgr. breytist þannig:
Í stað orðanna ,,1. júlí 1951" komi: 1. ágúst 1951.

3. gr.
Aftan við fyrri mgr. 19. gr. bætist: Nú virðist framtalin en ólýst krafa ekki

tortryggileg, og skal þá heimilt að taka hana upp í frumvarp til skuldaskila, sbr.
21. gr.

4. gr.
Aftan við fyrri málslið 22. gr. bætist: Þá lánardrottna þarf þó ekki að boða, sem

gert er ráð fyrir í frumvarpi, sbr. 21. gr., að fái kröfur sínar greiddar að fullu.

5. gr.
Framan við 24. gr. komi:
Þeir kröfuhafar einir, er lýst hafa kröfum sínum, áður en boðað er til skuld-

heimtumannafundar og ekki er gert ráð fyrir í frumvarpi samkvæmt 21. gr., að fái
fulla greiðslu, eiga atkvæðisrétt um frumvarp til skuldaskila.

6. gr.
Aftan við 27. gr. laganna koma tvær nýjar málsgreinar, svo hljóðandi:
Nú er stjórn Skuldaskilasjóðs sammála um, að nauðsyn beri til að veita eftir-

gjöf á veðskuldum umfram það, sem heimilað er í 1. tölulið þessarar greinar, í því
skyni að koma hlutaðeigandi útgerð á heilbrigðan grundvöll, þá skal sjóðsstjórn-
inni heimilt, að fengnu samþykki ríkisstjórnarinnar, að veita eftirgjöf á einhverj-
um hluta veðskulda við styrktar- og lánasjóð, framkvæmdasjóð ríkisins og ríkissjóð.

Þann hluta umræddra lána, sem hlutaðeigandi útgerðarfyrirtæki verður talið
fært að standa undir, er sjóðsstjórninni heimilað að greiða með skuldabréfum
sjóðsins, og má lán úr sjóðnum þá fara fram úr því hámarki, sem segir í 10. gr.,
sbr. þó 11. gr.

7. gr.
Lög þessi öðlast þegar gildi.

Athugasemdir við lagafrumvarp þetta.
Um frumvarp þetta, sem lagt er fyrir Alþingi samkvæmt 28. gr. stjórnarskrár-

innar, vísast til fylgiskjalsins hér á eftir.

Fylgiskjal.

Bráðabirgðalög um breyting á lögum nr. 12028. des. 1950,um aðstoð til útvegsmanna.

FORSETI ISLANDS

gjörir kunnugt: Atvinnumálaráðherra hefur tjáð mér, að þar sem sjá megi fyrir, að
stjórn Skuldaskilasjóðs útvegsmanna muni ekki hafa lokið úthlutun lána úr
sjóðnum fyrir 1. júlí n. k., eins og gert var ráð fyrir. þegar lög nr. 120/1950



voru sett, verði ekki komizt hjá að lengja starfstíma sjóðsstjórnarinnar frá
því, sem nú er ákveðið í lögunum. Auk þess beri nauðsyn til að ríkisstjórn-
inni sé veitt heimild til eftirgjafa á veðskuldum umfram það, sem heimilað
er í lögum nr. 120/1950 og gera nokkrar aðrar smávægilegar breytingar til
þess að auðvelda framkvæmd laganna.

Vegna þessa gef ég út bráðabirgðalög samkvæmt 28. gr. stjórnarskrár-
innar á þessa leið:

1. gr.
Síðasta málsgrein tO. gr. laganna orðist svo:
Lánveitingum úr sjóðnum skal lokið 1. ágúst 1951.

2. gr.
14. gr. 4. mgr. breytist þannig:
Í stað orðanna ,,1. júlí 1951" komi: 1. ágúst 1951.

3. gr.
Aftan við fyrri mgr. 19. gr. bætist: Nú virðist framtalin en ólýst krafa ekki

tortryggileg, og skal þá heimilt að taka hana upp í frumvarp til skuldaskila, sbr.
21. gr.

4. gr.
Aftan við fyrri málslið 22. gr. bætist: Þá lánardrottna þarf þó ekki að boða, sem

gert er ráð fyrir í frumvarpi, sbr. 21. gr., að fái kröfur sínar greiddar að fullu.

5. gr.
Framan við 24. gr. komi:
Þeir kröfuhafar einir, er lýst hafa kröfum sínum, áður en boðað er til skuld-

heimtumannafundar og ekki er gert ráð fyrir í frumvarpi samkvæmt 21. gr.• að fái
fulla greiðslu, eiga atkvæðisrétt um frumvarp til skuldaskila.

6. gr.
Aftan við 27. gr. laganna koma tvær nýjar málsgreinar, svo hljóðandi:
Nú er stjórn Skuldaskilasjóðs sammála um, að nauðsyn beri til að veita eftir-

gjöf á veðskuldum umfram það, sem heimilað er í 1. tölulið þessarar greinar, í því
skyni að koma hlutaðeigandi útgerð á heilbrigðan grundvöll, þá skal sjóðsstjórn-
inni heimilt, að fengnu samþykki ríkisstjórnarinnar; að veita eftirgjöf á einhverj-
um hluta veðskulda við styrktar- og lánasjóð, framkvæmdasjóð ríkisins og ríkissjóð.

Þann hluta umræddra lána, sem hlutaðeigandi útgerðarfyrirtæki verður talið
fært að standa undir, er sjóðsstjórninni heimilað að greiða með skuldabréfum
sjóðsins, og má lán úr sjóðnum þá fara fram úr því hámarki, sem segir í 10. gr.,
sbr. þó ll. gr.

7. gr.
Lög þessi öðlast þegar gildi.

Gjört að Bessastöðum, 30. júní 1951.

Sveinn Björnsson.
(L. S.)

Ólafur Thors.


